Муниципаль мәктәпкәчә белем бирү учреждениесе
“ Гомуми үсеш бирүче 7 нче Актаныш балалар бакчасы”
Садртдинова Ф.И.

Тема: Күңелле кыш та җитте!
Максат: Балаларның сәламәтлекләрен ныгыту, хәрәкәт активлыкларын арттыру. Уен эшчәнлеге барышында бер-берсе белән аралашуга омтылыш үстерү. Балаларда уңай хисләр, бәйрәмчә кәеф булдыру өчен шартлар тудыру.
Материаллар һәм җиһазлар: хат, тылсымлы таяк, кар йомарламнары, обруч.
Бәйрәм барышы:
Инструктор: 
· Исәнмесез, балалар! Без кышкы спорт бәйрәменә җыелдык. Бүген без уйнарбыз, күңел ачарбыз. И-и, онытып торам икән әле. Бүген миңа иртән хат ташучы апа хат китерде бит әле. Ул хат безгә язылган. Менә хәзер мин сезгә ул хатны укып китәм әле:
Кадерле, балалар!
Мин сезнең янга, балалар бакчасына, ашыгам, сезнең белән уйныйсым, шатланасым килә. Сезнең җитез, акыллы, шаян булуыгызны күрәсем килә. Очрашуга кадәр. 
Кыш кызы.
· Кыш кызы бүген монда безнең бәйрәм буласын ишеткән икән. Ә хәзергә, безнең кунагыбыз килеп җиткәнче, разминка ясап алыйк. 
Разминка: “Куянкай”.
Инструктор: 
· Безнең кунагыбыз әле һаман килеп җитә алмый. Әйдәгез, бер уен уйнап алабыз (буран чыккан тавыш ишетелә).
Инструктор:
· Балалар, ишетәсезме? Тышта буран чыкты бугай. Әллә безнең кунагыбыз килеп җитте инде? 
Кыш кызы:
· Исәнмесез, балалар! Кар көртләре яудырып, бураннар уйнатып, сезнең янга ашыктым. Сезне сөендереп, бәйрәмгә ашыктым. 
Инструктор: 
· Рәхмәт, кыш кызы, килгәнең өчен рәхмәт. Безнең балалар кышны, кышкы уеннарны бик яраталар. Син дә уйнарсың балалар белән, алар нинди җитез һәм тизләр булуын күрерсең. 
Кыш кызы:
· Ә мин сезгә бер уен әзерләдем дә инде. Уен: “Өшетәм” дип атала. Сез хәзер йөгерегез, мин сезне куам, куып тоткан кешене өшетәм (балалар залның бер ягыннан икенче ягына йөгерәләр, кыш кызы аларны тотарга тырыша).
Кыш кызы:
· Булдырдыгыз, балалар! Сез бик җитез, сезне куып җитеп тә булмый. Балалар, ә сез кар ыргытып уйный беләсезме?
Балалар:
· Әйе.
Кыш кызы:
· Карагыз әле, балалар, мин сезгә күпме кар йомарламнарын әзерләдем (кар йомарламнарын күрсәтә). Алар белән ничек уйнап була? 
Балалар:
· Ыргытып.
Кыш кызы:
· Ә тагын алар белән, менә ничек уйнап була, карагыз әле. 
Уен: “Түгәрәк буйлап кар йомарламнары аша сикер” дип атала (Кар йомарламнарын түгәрәк буйлап тезеп чыга һәм берничә мәртәбә сикереп күрсәтә, аннан балалар сикерә. Аннан кар йомарламнарын кәрзингә җыеп тутыралар).
Кыш кызы:
· Балалар, әйдәгез хәзер кар йомарламнарын ыргытып уйныйбыз. 
Уен: “Төз ыргыт” дип атала (кыш кызы обручны күтәреп тотып тора, балалар билгеләнгән җиргә басып 1,5 м. ераклыктан карны обручка ыргыталар. Обручка кертә алган баланы Кыш кызы мактап ала). 
Кыш кызы:
· Булдырдыгыз, балалар! Төз ата беләсез икән (буран чыккан тавыш ишетелә).
Кыш кызы:
· Миңа бирелгән вакыт бетеп килә, бураннар мине юлга чакыра. Мин кар иленә китәм инде. Миңа ашыгырга кирәк, сау булыгыз! (чыгып китә) 
Инструктор: 
· [bookmark: _GoBack]Шуның белән безнең бәйрәм дә төгәлләнде. Балалар, сезгә бәйрәм ошадымы? Сез дә миңа ошадыгыз, барыгыз да бик оста һәм җитез булдыгыз.
